
Kaddamarwar da Jihohi goma sha uku hadaddu na Amurka suka yi

A duk lokacin da ya zama wajibi akan wata 
al’umma guda ta rusa cibiyoyin siyasar 
da suka hade hancin ta wuri guda domin 

maye gurbinsu da wadansu cibiyoyi, kuma domin 
hade hancin karfin tasirin ikon da Ubagiji Ya hallici 
Bil Adama da su da na halitta, akidar mutunci ta 
tanadi cewa su fayyace dalilan da yasa suka yanke 
shawarar kawo wannan rarrabuwar.

Munyi imani da cewa an hallici dukkan al’ummar 
Bil Adama a bisa tafarki guda iri daya, da kuma cewa 
Mahallliccinsu Ya hallice su da wadansu ‘yantuttukka 
da ba za’a iya janye su ba, da cewa wadanan 
‘yantuttukkan sun hada da ‘yancin Rayuwa, ‘Yancin 
kai da kuma ‘yancin neman jin dadin rayuwa. – Kuma 
domin a tabattar da an sami wadanan ‘yantuttukkan 
ne akan kafa gwamantoci na al’umma, wadanda zasu 
sami ikon gudanar da ayyukansu daga mutanen 
da suke mallaka. – Kuma duk wani mulkin da aka 
shimfida da baiyi aikin cimma wadannan muradun 
ba, hakkin jama’a ne su mike wajen canja shi ko 
wargaza shi, su maye gurbin wannan gwamnatin 

da wata, su tabatta da sun shimfida ta bisa tubulin 
manufofin da zasu sa a shata ikonta ta hanyoyin da 
zasu tabattar da zaman lafiya da jin dadin rayuwar 
wannan al’umma.

Gabatarwa ga Kundin Kaddamar da ‘Yancin Kai 

Ofishin Jakadancin Amurka

Hoto na sama samfurin farko na Kundin  Kaddamar da ‘Yancin Kai ne da aka soma bugawa wanda kuma ba safai akan same shi ba. Kundin asali da aka rubuta da hannu yana 
zaman har abada ajiye a Cibiyar Ajiye Kayan Tarihi ta Kasa dake Washington.   ©AP Images

DANDALOLIN ‘YANCI

Thomas Jefferson ne ya fara shata daftarin farko na Kundin Kaddamar  
da ‘Yancin Kai.  ©AP Images


